
                                 Минем киләчәк - минем кулда.

Балачакта һәркем хыялланды

Киләчәкне уйлап үзенчә,


Уенчык аю тәпиен


Бәйли  идек табибча.

Басып бүлмә уртасына


Тиңләштереп класска,


Өйрәттек без курчакларны


Ялкау бала булмаска.


Хыялландык киләчәктә

Булырга  артист, циркач.

Булса булсын космонавт,


Я булыйк әле трубач.


Инде үсеп тә җиттек без

Һәркайсыбыз да әзер.


Киләчәккә бару юлын


Сайларга вакыт хәзер.


Без яшәгән бу җиһанда

Меңләгән тормыш юлы.


Күп күргәне, күп белгәне


Табар шунда үз юлын.


Кем булсаң да бу дөньяда


Игенчеме, шофермы.


Иң мөһиме безнең өчен


Кеше  булып калуы.


Бар һөнәр дә дәрәҗәле

Иң якынын  сайлап ал.


Киләчәгең үз кулыңда

Син шуңа тугры кал.



